EBE MOSE FUN IFARAHAN QOLORUN
Eksodu 33:1-23
EKQ 68 FUN AWON ODO

AKOQSORI: “Iwo 0 pa a mo li alafia pipé, okan eniti o sinmi le ¢” (Isaiah 26:3).

Lai ni Qlorun, Won je Alailagbara
Nigba ti ogunlogo awon Qmo Isragli bere irin-ajo won lo si lle lleri, won ko mona. Won ko mo ibi ti won o ti
ri ounje fun ara won ati agho eran won, tabi ibi ti omi wa lati mu. Lai ni Qlorun lati dari won, won i ba ti segbe
lesekese ninu aginju.
Lati ibere irin-ajo won Olorun ti n lo saaju won ninu owon awoesanma ni ¢san ati ninu owon ina ni oru. Won
mo pe Qlorun wa nibe, nitori O ti ba Mose soro lati inu awgsanma naa wa, gbogbo won si ti ri ogo R¢ (Eksodu
16:10-12).

Ogo Olerun lori Oke
Owon naa ti se amona won titi de Oke Sinai, nibi ti awon Omeo Israeli duro fun igba die. Nibe ni Qlorun ti fi
ara han ninu ola nla ati agbara R¢, laaarin aara ati manamana ati isele; ipe Olorun si dan kikankikan pé titi, O si pe
awon eniyan naa sunmo tosi oke naa lati gb6 ofin mimé Re. Won ti gbo ohun R¢, Oro ti O so si ti ye won; sibe
laaarin ogoji 0jo, won ti ro egboro maluu wura fun ara won lati fi dipo Olorun Qrun Atobijulo. Dajudaju Olorun
jare lati f¢ pa iru awon eniyan aborisa ati alaimoore bayii run. Ro ti aanu R¢ nla ni dida won si, ni idahun si awon
adura Mose!

Olorun Ko Awen Eniyan Rg¢

Nigba ti Qlorun so fun Mose lori oke naa pe, Israeli ti dese, O wi pe: “Lo, sokale lo, nitoriti awon enia re, ti iwo
mu goke lati ile Egipti wa, nwon ti s¢” (Eksodu 32:7). Olorun ko ni gba awon elese wonni si eniyan R¢, nigba ti O
si n ba Mose soro nipa won, O pe won ni “awon enia re.”

A ko le je omo OQlorun bi a ba ni ¢se ninu igbesi aye wa. Nigba ti a ba jeweo ¢se¢ wa ti a si ronupiwada, ti a si ri
idariji Jesu gba, nipa bayii a bi wa sinu ebi Olorun; sugbon bi a ba tun dese, a ki tun i se omo R¢ mo. Jesu so fun
awon Ju nigba ti won dese pe esu ni baba won (Johannu 8:44). Olorun dari Johannu lati kowe pe: “Ninu eyi li awon
omo Olorun nfarahan, ati awon omo Esu: enikeni ti ko ba nse ododo ki ise ti Olorun, ati eniti ko feran arakunrin
r¢” (1 Johannu 3:10). A ri i pe nnkan ti a tile le pe ni ¢s¢ kékeké bi sisai feran arakunrin wa, yoo ya wa nipa kuro
ninu ebi Olorun, yoo si so wa di omo Satani.

A Gbé Ago kuro ni lbudo
Qlorun saanu fun Isragli nigba ti won ronupiwada, ko si run won patapata; sugbon O s¢ pe Oun ko le gbe laaarin
awon olori kunkun eniyan bee. Mose ni ago kan nibi ti oun i ti i maa pade Olorun ti i si maa josin, eyi ti 0 gbé lo
si okeere réré si ibudo nisisiyii. O pe e ni Ago Ajo. Nibe ni Mose ti lo bebe fun awon eniyan naa, nibe ni Olorun
si ti ba a soro ninu owon awosanma. Enikeni ninu awon Qmo Israeli ti o ba fe lati sin Qlorun ni anfaani wa fun lati
ba a lo. Nigba ti awon eniyan ti o duro ninu agd won ri i ti owon naa sokale sori ago naa, gege bi apeere ipadawa
oju rere Qlorun, won dide duro lati josin.

Olorun se lleri lati fi Angeli kan se Amona won
Olorun ti saanu fun Isragli; sugbon O mo pe 0 se e se fun won lati tun s¢, boya nigba naa Oun ko ni sanu fun
won mg, won o si segbe patapata. Nitori idi eyi O wi pe Oun yoo ran angeli kan lati maa saaju won, nitori Oun
funra R¢ ko ni ba won ghe.
A 0 ké nigboose pe nigba kan ti awon Omo Isragli dese, Qlorun ran ejo oloro saarin won lati bu wén san, enikeni
ti won si buje ka. Ni akoko miiran ina jade lati odo Oluwa si ibudo o si jo opolopo eniyan run nitori ¢se won
(Numeri 11).

Ebe Mose
Qkan Mose gbogbe lori ironu pe Qlorun ko ni ba won lo. Mose ko tile ro rara pe oun le mu orilg-ede nla naa de
lle lleri lai je pe Olorun wa ni tosi re timotimo lati ran an lowo. Lakoko ni Egipti nigba ti Mose ni ife lati ran awon
eniyan re¢ lowo, 0 gbiyanju ninu ipa re lati j¢ iranwo, sugbon o ri i pe oun ti se ohun ti ko tona. Nigba ti oun ti
gbiyanju lati se ilaja laaarin awon omo Heberu meji, won kigbe pe “Tali o fi ¢ j¢ olori ati onidajo lori wa?” Mose
ti kekoo pe oun ko le se nnkan kan lai si iranwo Olorun, nitori bee o beere fun ifarahan Qlorun lati maa ba oun lo,
lai je bee oun ko ni daba lati mu awon eniyan naa tesiwaju rara.

A n fé Ifarahan Qlorun

Awon miiran ti won sese di Onigbagbo a maa sinmi le Oluwa patapata ni ibgre, sugbon leyin igba die won a ro
pe awon le da nikan maa lo lailewu. Won ko ni gbadura to igba ti won sese ri igbala, won ko si ni fi akoko pupo
ka Bibeli ti Olorun fi se amona fun igbesi-ayé Onigbagbo. Die die ni won n sako kuro lodo Olorun. Nigba ti wahala
ba si de ba won, lojiji won a ri i pe gedegbe ni won da duro, won a si ri i pe awon ni lati ni iranwo Qlorun lonakona
-- sugbon O jinna réré. Mose ko fe ba ara r¢ ninu ahamo nigba ti o se pe Qlorun re wa lokeere rere. O wi pe “Bi
oju re ko ba ba wa lo, mase mi wa goke lati ihin lo.”

Eyi ni o ni lati j¢ ipinnu olukuluku Onigbagbo. A ko gbodo lo si ibikibi ti a ko le mu Oluwa lo pelu wa; a ko
gbodo so ohunkohun ti a ko fe ki O gbo. A ni lati ka Qro Olorun ki a si gbadura si Jesu to bee ti a 0 maa fi ri
ifarahan R¢ nigba gbogbo legbe wa timotimo.

Mose ba QOlorun so asoye: Bawo ni awon orilg-ede ajeji yoo se mo pe eniyan Qlorun ni awon wonyii i se bi oju
Re ko ba ba won lo? Bawo ni awon eniyan lonii se n mo awon eni ti i se omo Qlorun? Won le mo awon omo
Olorun tooto nipa Emi Olorun ti n ba won gbé. ljo kan le pejo loruko Jesu, sugbon bi ése ba wa ninu okan won
Emi Olorun ko ni wa pelu won. ljosin won je omule-mofo lasan. Eni ti ko gba pe QOlorun wa le maa wo iru awon
eniyan bee ki 0 si wi pe igbesi aye ti oun ko yato si ti won.

Ibi ti Emi N Gbé

Bawo ni eyi ti yato to si ijo ti Emi Olorun n ba gbe! Ife ati irepo wa laaarin awon ara, nitori Eje Jesu ti se won
ni okan; agbara wa lati gba adura igbagbo eyi ti yoo wo alaisan san; Emi Mimo si n soro idalebi sinu elese ti n fe
otito; Oun a si mu ki o fe lati ri igbala. Qlorun wa nibe! A le mo ifarahan Re¢ ti 0 ni ¢wg. Aweon orin iyin ni imisi,
won n ti inu okan ti 6 mo Olorun jade wa. A ran Qro Olorun jade ni ona ti n fi ése han, ti o si n ko awon eniyan ni
ona si Orun. Ise ami ti Bibeli a si maa tele awon ti 0 ba gbagbo (Marku 16:17, 18).

O ti se danindanin to lati ni oju Olorun pelu wa! Emi Ré¢ a maa gbe ninu awon omo Ré ti a tun bi; nigba ti won
ba si ri isodimimo, Emi naa a po nibe si i; nigba ti won ba si ni ifiwoni Emi Mimo, igbesi aye won a kun akunwo
sile pelu ororo ay¢ ni, ina ife R¢. Won a gba agbara pelu Emi Mimé naa lati sise ti yoo mu eso wa fun Oluwa. Emi
yii a maa ba wa gbe niwon igba ti a ba n tesiwaju lati maa wa fun Qlorun, ti a si n ba Oluwa soro lojoojumo.

Imole Ayé
Ayé n sokunkun siwaju si i nitori ¢se awon eniyan. Jesu ni Imole r¢ kan soso. Bayii ni Emi ti 0 wa ninu awon
omo R¢, awon ¢ni ti i se fitila ninu eyi ti imole n tan, ni imole ti n dari awon eniyan wa sodo Olugbala. Nitori idi
eyi ni o fi se danindanin pe ki a ni Emi Olorun ninu wa t6 iwon ti a le ri gba ki a ba le maa tan imgle si ona awon
eniyan elese, ki won ba le ri ona ti o lo si ile Ogo.

Mose Gba Agbayeri Adura
Olorun dahun adura Mose O si gba lati ba won lo. Mose wa beere fun awon ibukun ti o tile tobi ju bee lo: 0 fe
lati ri ogo Olorun. Sugbon ko si eni ti o le ri oju Olorun ki o si wa laaye ninu ara kiku yii. O fi Mose pamo sinu
palapala apata o si fi owo Re¢ bo 0. Nigba naa ni O rekoja O si je ki Mose ri akeyinsi R¢ nikan. OQkan Onigbagbo
tooto a maa poungbe lati ri Jesu; awa si n y¢ ninu iwon 0go R¢ ti Oun n je ki a wo. Nigbatiabade Qrunaoril
bi Oun ti ri. “Olufe, omo Olorun li awa ise nisisiyi, a ko si ti ifihan bi awa 6 ti ri: awa mo pe, nigbati a ba fihan a 6
dabi r¢; nitori awa o ri i ani bi oun ti ri” (1 Johannu 3:2).

AWON IBEERE
Ta ni mu awon Qmo Israeli jade kuro lati Egipti lo si Sinai? Bawo?
Ki ni se ti Olorun fi ko lati pe awon QOmo Israeli ni omo R¢?
Nigba wo ni a je omo Qlorun?
Bawo ni awon orile-ede ajeji se le mo pe Israeli je ayanfe Olorun?
Bawo ni awon eniyan se n mo pe omo Qlorun ni a jé?

